
Cai Tswj 7.09

tuab neeg kev luj hlub hab paub taab

Keeb Kwm
Tsim ua cai 5-25-82; khu 5-24-95, 06-23-05

Lug npog dlhau lug
Cai Tswj IGAI, ua ntej May 1995; Cai Tswj 9.09, May 1995-August 1996

Muab xuv yog cai.
W.S. 118.01(2)(d)

Nug yog cai


Sis pauv xuv
Admin. Proc.
7.09
Tuab neeg kev luj hlub hab paub taab

(1)
Milwaukee Public Schools (MPS) tsim nyog muaj ib yaam kev qha K-12 ntxiv rua cov qeb K-12 has txug tuab neeg kev luj hlub hab paub taab (HGD), kws muaj ib phaab has txug tuab neeg kev sis dleev, Human Immunodeficiency Virus (Lub cev tsi tiv kaab mob lawm) (HIV), mob kas cees (STDs), hab kev tiv thaiv tsi pub xeeb miv nyuas.

(2)
Tug kom tswj qha tsim nyog yuav hloov tsi tseg rua cov kawm kws yuav yuav kev paab ib caag (SEN). Cov kev hloov ntawd yuav ca le siv raws tswv yim kws tub muaj dlhau lug lawd lug ua ncauj ke los tau. Cov neeg kws paub zoo txug cov teeb meem ntawd kuas puab txuam yuaj rua tej kev nthuav hom phaj hab tawm tswv yim rua haaj puab paub ntawd.

(3)
Qee yaam (tswj yug tug kheej, mov yug tug kheej, saib yug tug kheej tsim txaj, dlawb huv, tsi sis dleev le, tsi tso cai, sis dleev, tswj tsi pub muaj nyuas, cev sis xis, yaim/ntxais, rhu nyuas) yuav tsum muaj nyob rua huv yaam qha ntawd kuas raws science hab kev khu mob tuab si, ca nam txiv qha tom tsev raws yug tug kheej nyam, ncaaj nceeg, raws cai, hab kev ntseeg ntawm yaam qha nuav. Nam txiv hab paab pawg tsim nyog yuav raug qha txug theem paub taab ntawm tug miv nyuas kws yuav kawm.

(4)
Vim yaam num nuav txuam yuaj rua kev sis dleev, tswj xeeb nyuas, rhu nyuas, lim ham, yuam dleev, hab tsev neeg kev sis hum, nwg ca le yog ib teg num rua kev tsim cai rua cov num tswv hab txheej txheem plaub ntug, kev sis cai rua txhua yaam yuav tsum muab lug qha raws qeb kws dlhos. Kev tsim tug kom tswj qha, lub zog, cov tsim cai, chaws has plaub ntug yuav tsum ua chaw muab xuv txug kev taug cai. Yuav tsum yuav kev muab tswv yim txug cai rua Milwaukee Public Schools ntawm City Attorney chaws ua num.

(5)
Yuav tsum caw nam txiv tuaj txhua xyoo tuaj koom rooj saab laaj kawm tug kom tswj.

(6)
Ntxiv rua qhov yuav saib tau tug kom tswj qha hab cov khoom siv lug qha, nam txiv yuav tsum paub txug tug kom tswj raws le nuav:

•
MPS cov xuv

•
dlaim ntawv qha txug kev luj hlub hab paub taab ntawm tuab neeg hab cov xeej huv kom tswj kws yuav siv lug qha tug miv nyuas raws nwg qeb kawm.

(7)
Tug principal yuav tsum yog tug tsom kwm cov kev qha huv lub tsev qha ntawv.

(8)
Tug xib fwb qha yaam nuav yuav tsum yog tug yeej qha ntawv huv tsev qha ntawv los yog ib tug tau txais kev tso cai, pev le, tug public health nurses.

(9)
Kev cob qha txug yaam qha nuav, kws yog Office of Academic Excellence ua tug tsim, yuav tsum qha cov xib fwb txug lub tswv yim hab txheej txheem rua yaam qha K-12 hab yuav tsum qha ib theem zuj zug moog kuas dlhos kev xaav ntawm tej qeb kawm. Kev cob qha yuav tsum ua raws le cov lug sis cog tseg. Teeb meem sis cais raws noob neej los yaam txaaj muag yuav tsum muab has rua huv tug kom tswj qha. Yuav tsum qha cov nuav raws qeb kawm.

(10)
Committee on Innovation/School Reform yuav tsum soj ntsuam tug kom tswj thaus tseem taab tom tsim hab siv le. Paab advisory committee kws muaj nam txiv, xib fwb, num tswv huv tsev qha ntawv, cov kawm ntawv, cov saib kev noj qaab haus huv, saib vaaj tse, hab cov nyob ib ncig tsev qha ntawv yuav tsum raug tsaa lug ntawm paab Board. Paab advisory committee yuav tsum saib tug kom tswj txhua txhua peb xyoo hab qha rua cov Board tas tau ua le has lawm (section 118.019(5) ntawm Wisconsin Statutes).

(11)
Yog muaj hloov lub tswv yim, hom phaj, hab kev xaav luj kws tuav tug kom tswj nua ces pawg neeg saib phaab kev luj hlub hab paub taab yuav tau has rua cov Board kuas puab tso cai le siv.

